
 

Prinsesjap 2020 – Prins Roel 1e en Prinses Anniek 
 

Eindelijk ózze druim keem oet! 

Ver woorte gevraog um te gaon regere euver ‘t mooie beumerwald. 

'T ging beginne, ‘t oetzeuke van de prinsesejurk, nao Belsj veur ‘ne mooie sjteek te laote 

make, en kroontje oet te zeuke. 

Same sjtiekem op de foto's gaon, 't jeugdprinsepaar liëre kènne. 

Wat prachtig um allemaol te moge mètmake. 

Mer wat moeilijk um te zjwiegen taege ekerein! 

Het oeteindelijk vertèlle taege dien dierbare um te kómme kieke nao ‘t moment zelf! 

De emotie en de leefde veur carnaval is geweldig! 

 

Dan waor ‘t moment dao, de aovond van ‘t oetroope.. 

Aangezeen Roel bie de raod van 11 zaot, sjting dae braaf in de zaal mèt nne knoup in de 

maag! 

Anniek sjtóng in de garage mèt de familie versjtop .. want ja die koes de zaal neet meer in! 

 

Dan eindelijk, tied um het podium op de gaon, naodat Roel door 6 man woord umgetoverd 

van raod van 11 nao prins.. 

‘T aaftelle van de zaal.. de zenuwe die giere door ‘t lichaam!  

Dat moment, vergètse nooit meer! 

Dao zint ver dan! (Heelhuids door ‘t dook gesprongen haha..) 

Noe kènt ‘t beginne! 

De sjteek en de keep waere umgedaon.  

En de scepter weurd veur de 1sje keer doorgegeven en geit veur de 2de keer regere euver ‘t 

beumerwald. 

Nao ‘t vertèlle van ós 11 punten is ‘t tied um te gaon beginne! 

 

Eker weekend wètse dat noe in het teike sjteit van carnaval. 

Receptie in en oet, luuj liëren kènne, fiëste en danse mer veural geneete! 

 

De hiërezitting is 'n evenement gewaest um nooit te vergaete. 

Anniek moch es prinses es eenigste vrouw aanwezig zin, wier maog ‘t dao nieks meer euver 

kwiet! 

Wie Roel ‘t vong ? 1 woord : Geweldig! 

 

Noe waor ‘t de tied veur Anniek, de geweldige dames zitting. 

Zónger prins mèt alle vrouwluuj danse en sjpringe! 

‘t waor tot laat zeer gezellig! 

 

Veer mochte ‘n uniek evenement mètmake. 

De LVK 11-stedentour.  

Mèt leuke optreejes en gezellige luuj, waor de sjtumming van de daag van de receptie al 

gezat. 



De receptie zelf waor onbesjriefelijk. 

De luuj wat ós zint kómme feliciteren. 

De vrung wat ós in de zeik gezat hubbe. 

En de trotse familie's die hun weurdje dege. 

Kippevel es veraan teruk dinke.. 

 

‘n oetsjtepke wat zoa bijzonder waor, zoaveul indrók op ós gemaak haet is ‘t op bezeuk gaon 

bie de ouwere luuj. 

Wat die veur ‘n leefde veur de vastelaovend in zich hubbe ! Kènt ènne van ós bienao neet 

aan tippe. 

De begroetinge, de hendjes, de koffie vloog ós um de oare. 

‘N moment wat veer neet meer vergaete.. 

En veural de woorsj langsbringe bie de zusters. ‘t gooie waer waor der, mer of dat keem door 

de woorsj of dae gooie polonaise wat ver gelope höbbe, is nog de vraog..! 

 

De officiele sjleutel euverdrach vóng plaats in wijnandsrade. Mèt als kers op de taart de 

blauw sjuut! 

 

De carnavalsmis waor zo mooi, alle luuj verkleijd de kirk in, ‘t koar zóng de bekènde mooie 

carnavals leedjes.  

En veer mochte mèt ós al afgepijnigde sjtum ós oug nog laote heure.. 

Ver heije in de weekende neet röstig sjtil gezaete op de evenemente.. 

 

En toen waor ‘t moment dao! 

De groate optoch! Dao kiek dinke ver eker prinsepaar waal nao oet. 

Baove op de wage de optoch bekieke. Sjnoep nao de kids ónger gooie! 

Ver woorte es iësjte opgehaold door de Loetsjers. 

Die heije toch nog even gebouwd! 

‘N prachtig moment, realisatie wat vrung tot de allerlètste runj noe ech beteikend. 

 

Baove op de wagen keme de luuj langs. 

Zoa mooi wat ekerein gemaak hei! 

Vaak verrassend wae dan speciaal veur ós lup! 

Zo es ós de familie's samen!  

Vrung van boeteaaf die meuite doon um veur ós te kómme loupe. 

Wat de vastelaovend waal neet veur n leefde losmaakt. 

 

Nao flink gefiëst, gedans en gedrónke, waor ‘t toch ech bienao verbie… 

De jeugd moos aafteeje, traone vloeje.. 

Wantja in zoa’ne korte pittige tied. Maakse zo veul same mèt. 

En dan is ‘t opins klaor! 

Traone van vreugde, samen mèt ‘ne lach van herinneringen. 

 

Saovends waor ós eige moment um aaf te traeje. 

Nao iërsj maonde zjwiege en veurbereide, nao vol derin, nao einde verhaol. 

Samen zo veul plezeer mètgemaak, mer veural mèt ekerein um ós heen , die wat veur ós het 

prinsensjap compleet höbbe gemaak.  

‘N traon van aafsjied, ‘n traon van vreugde, ‘n kloppend hart veur de leefde veur 

vastelaovend. 

 

Vrung tot de allerlitste runj! 

Prins Roel I en prinsses Anniek 

 


